






















































































































































































































































































































































































































































































































































































































































































460 Enaz banaz

beharrean». Gaur, gaur, gaur... ezin da konparazinorik ekidin,
esplizituki formulatzen ez bada be. Lehia horretan, bertsolaritzak.
gauza bat dauka ezein kirolek ez daukana: lehiakide biek hoge-
ta bina egin leikie. Alegia, bick (edo parte hartzen daben guztiek)
irabaz leikie, biek zapal leikie podiumaren gailuria. Saio ikusga-
rriro tematu baten ondoren, kontrario biek irabazle urtetea ber=
tsolaritzako dialektikaren garaipenik ederrena da, gertatzen dene-
an, gorengo atsegina emoten dauena. ,

Bertsolaritzaren berezko lehiari batzutan sailkapen forma

emoten jako, txapelketa bihurturik. Orduan nahitaez batek lehe+

nen, beste batek bigarren eta abar izan behar dau, baina bertso-
laritzaren egintza ez da funtsean aldatu. Entzuleak ohiko saio
batean egiten dauen ebaluaketa orokorrari forma konbentzional
bat emon jako, puntuaketa baten bitartez. Txapelketa ez da ber-
tsogintza ohikoari tentsino edo arreta gehigarri bat ezarteko modu
bat besterik. Ez dau bertsolaritza lehia bihurtzen, berez lehia den
jardun bati forma arautu bat emoten baino. Era asko dagoz, saio
baten berezko lehia primarioari beste tentsino sekundario bat
eransteko. ‘Txapelketak egiten diren modukoak dira eta era asko-
tara egitura daitckez, baina, txapelketatzat definitzen dogun ere-
dutik harago, formula asko dagoz bertsogintza arruntari espekta-
zino erantsi bat ezarteko, bai buruz-buru, bai taldean. Bertsolaria
prest egon ezkero, ganerakoa samur egiten da. Horretan gara, ba,
mutilak euskaldunok, saltsak antolatzen! :
Auzia da bertsoketaren berezko izaerari lantzean lehia
forma antolatuago batzuk emotea oso naturala dela, txapelketa
gisan edo dana dalako forma deigarrian. Honelakotzat joten dodaz
Sebastian Lizasogazko saioa telebistan, Pefiagarikano eta Ega-
flagaz Amalloko jaietan, gero bertso afari bilakatu ziren «punta-
ko saioak» be pentsaera horrexegaz proposatu nebazen Mun-
giako bertso eskolan... Egia esan, ezin dot adibide asko ipini, txa-
pelketatik kanpora ia praktika nuloa baitauka. Puntuaketa bera
be ez da nahitaezkoa. Aitatu Lizasogazko telebista saioan ez zen

Azken aldiko lan batzuk 461

irabazle-galtzailerik izentatu, baina entzuleek benetako lehiatzat
hartu eben.

Behin Gasteizen, txapelketari buruzko mahainguru bate-
an, Jon Maia moderatzaile eta hizlari Egafia, Jon Sarasua eta ni
ginela, Sarasuari entzun neutson, berari txapelketaren aurrean
barruak krak egiten baeutson be, beharbada halako ordubete edo
biko saio jarraitu batean, gai egoki baten inguruan «hustea» onar-
tuko leukeela, gaiak saltoka eta hiru bertsoren kopurura muga-
tu beharrean. Hamaika formetariko bat litzatekeen hau zeozer-
tan konkretatzen ez bada, urteak eta eztabaidak haizezko kon-
tzeptuei bueltaka joango dira. .

Sarritan entzan dot kantarien, idazleen, margolarien eta,
orohar, edozeintsu artistaren artean onena zein den erabagitzeko
lehiaketa batek ez leukeela zentzunik. Bakotxak ei dauka bere
ckarria eta kitu. Argumentu hau eta antzekoak oso distiratsuak
izango dira, baina azpian sofisma bat ezkutatzen dabe. Alde bate-
tik, artisten artean be badagoz lehiaketak, non bakotxak baka-
rrean cgina epaimahai batera aurkezten dauen. Orduan lan bat
saritzen da, ez artista «txapelduna». Bertso paperen lehiaketak
eredu horretan sar daitekez. Baina bestetik eta batez be, lehia-
ketako artistek, bertso jartzaileck lez, ez dabe inprobisatzen. Inpro-
bisazinoa oso beste arlo bat da, non lanaren sorkuntza bera den
lehiakidetza. [dazleak eta artistak, orohar, bakartasun osoan buru-
tzen dau bere sorkuntza eta kontzentrazinoak ahalik isolamen-
turik handiena eskatuko dautso. Beste kontu bat izango da gero
sorlana edo emoitza nork eta zelan interpretatuko dauen jente
aurrean. Ez da inondik be bertsolaritzaren kasua. Bat-bateko ber-
tsogintza ez dago ulertzerik, sorkuntzan bertan lankidetza dia-
lektiko bat suposatu ezik, nahitaez gitxienez bikote sortzailea
eskatzen dauena. Ken bertsogintzari bere izaera konfrontatua cta
jenero bat amaitu da. '

Ez dinot inprobisazinoa amaitu denik, honen formarik ohi-
koena eta gure artean ezagunena baino. Badira eta izan dira inpro-

bisatzaile indibidualak, jente aurrean bakarka dabizenak, bako-
txak bere fantasiak kantatuz. Bertsolariari oso gitxitan tokatzen
Jako bakar-jardunean inprobisatzea eta nik neuk, musikaren lagun-
tasunez, oso maite dot eredu hori. Tolosako ihauteri batzutan gau
osoa egin genduen holan, ni kantari eta Josu Zabala soinulari. Biz-
kaiko Ibilaldietan eta beste zenbait okasinotan be ordu luzeak
eginda nago kantuan, dultzainak eta trikitiak lagunduta. Baina
hau ez da gure bertsogintzaren irudi ohikoa. Are gehiago, eus-
kal bertsogintzaren ohiko ereduan ez dago musika tresnarik. Hel-

duko ete da egunen bat, bertsolaritza zelanbaiteko lehia edo nor-

gehiagoka izango ez dena? Ez dakit, baina ni neu ez naz horretan
ahaleginduko. . : ‘

. I'xapelketaz harago, lantzean tentsino gehigarridun saio
bat bertsolaritzaren izaera naturalari dagokona litzateke, baita
kalitatearen altzagarri be. Ez naz hasiko urtean zenbat bider edo
zer proportzinoz izan leitekeen alperrik proposatzen, ideia bera
asumitzeke dagoen bitartean. Esajeratzeko arriskua? Ez dago
esan beharrik. Gauza guztick dauke euren neurri ez hain zeha-
tza, baina bai zuzena, eta horretan sor daitekezen okerrak ez dira
ezelan be lehiaren «kontrako» arrazoietan lerrokatu behar, ito-
tzea ez den lez ura edatearen eta edan beharraren kontrako arra-
zoia. Txapelketari buruzko cztabaida gehienak txapelketa saihes-
tu nahiaren gogoetak ez ete diren nago. Kopla zahar batek dino-
nez, «eragin eta beti eragin», direnei eta ez direnei, hain gauza
sinple bat lanbrotzeko. : .

Beste kontu oso ezbardin bat da bakotxaren gogoa lehia
ezbardinen aurrean. Bertsogintza aukerako erabagi bat izanik,
zentzunbagea litzateke nor bakotxa zerbaitera behartu edo pre-
sionatu gura izatea. Auzia ez da indibiduala, jeneroarena baino.
Bertsolari gehienakan bertsoari hain berezko eta bizigarri jakon
lehiarako prestasunik ikusiko ez balitz, hori bai litzatckeela azter-
garri. Gehienean umezaro, nerabezaro edo gaztaro oso goiztarra-
1t loturik ezagutzen dogu lehiaren maiztasuna, ondino nortasun

samur eta dependentzia handiko adinetan. Eroan-ekarria eta dana
inork egin behar. Heldutasun eta maila bat (baita diru iturri bat
be) lortua dabenakan zentzunik ez daukanak askoz gitxiago behar
leuke adin ahulagoetan, lehiaren giza aldetik begiratuta behin-
tzat. Bertsolaritzaren oreka naturalagoa litzateke maila eta norta-
sun helduak pasatzea lehiaren tentsino maizkorragotik eta umeak
eta gaztetxoak, ahal dela, estuasunetik libratzea. Heziketa ego-
kian, nortasun eginbageak eta egingaiak zaindu behar dira batez
be eta, hain zuzen, joera alderantzizkoa da. Hori bai badela lehia-
ren aplikazino okerra. Gaztetxotan gogaitu arte lehiatu ondo-
ren(«erreta gelditu ginen»), benetako ikuskizuna emoteko zor-
tea eta trebetasuna lortu denean, zelaitik ospa egin guran. Lehia,
bertsoaren forma naturaletariko bat lez barik, gailurreko bertso-
lari izatera heltzeko tranpolintzat, edo bertsolariek noiz behinka
egin beharreko sakrifiziotzat hartzen deno, txapelketen eta gane-
rako lehiaketa posibleen eztabaida azpikoz gora dabil.

Auzia natural zentratzeko, gogoeta bera be beharbada
banandu egin behar litzateke. Nortzuk dagoz lehiarako gogoz eta
jarrera baikorrez? Nortzuk dira bertsolaritzari halako maiztasun
batez tentsino gehigarri bat ezarteko okasino eta formulen ilusi-
noa daukenak? Horrein debatea nahi neuke ikusi, teorikoki oso
laburra eta gogoeta gitxikoa izango litzatckeena. Mendizaleek
atoan adosten dabe zein menditara igon, mendia danen senti-
kera delako. Zertarako behar dabe tartean altuerak bertigoa emo-
ten dautsonik? «Hi! Inork ez daua etortekorik agindu, eztok? Itxi-
guk besteoi geure dema nasai gozatzen». Bertsolaritzako lehiara
itzulita, dudan edo aurka dagozenen arrazoiak ulertzen dodaz,
baina ez jataz interesatzen. Eztabaida beitez eurak euretara. Alde-
koak be eztabaida beitez euren artean eta, nonor dibagatzen has-
ten bada, esan leitekio: «Hi! Pasa hadi zalantzatien taldera eta
itzul hadi, segurtasun probisional bat daukaanean».

 Segurtasunak ez dauka behin betikoa izan beharrik, batez
be jarrera kontua denean. Gogoa cukitzeko obligazinorik ez dago,

baina badaukenen enbarazutik kentzeko bai. Umetatik erretira-
tu arte Iehian ibili beharrik ez dago, lantzean bolada batean, edo
lantzean saio batzutan, intentsitate berezi batzuk asumitzeko:
Honeikaz egin behar dira txapelketak edo direnak direlako lehias
ketak. Prestasun horretan ez dagozenek euki begie baztartzeko
askatasuna eta jokorik ez interferitzeko elegantzia. Descartesen
duda metodikoa segurtasun batera heltzeko jarreratzat proposa-
tzen zen, ez dudari kategoria gidatzailea emoteko. Erantzukizun
bat ekar leikien segurtasunak ekiditeko zalantza permanentea

Matusalen baino trikimailu zaharragoa da. Bertsolaritzari gagoko-

zela, larogeiko txapelketa aurrean objekzino bardin-bardinak jaul-
kitzen ziren, gaur, gura badozu, formulazino «intelektualagoan»
aurkeztuak, baina barruan koko berbera. Hainbeste funtzino eta
disfuntzino ez da behar, lehia sinple bat praktikatzeko.

BERTSO JARRIAK

Bertsolaritzaren adar nagusi bictan (bat-bateko bertsoak eta ber-
tso jarriak), zein den garrantzitsuago pentsatzen jarrita, ez dakit
zer erantzun. Bertsolaritza klasikoan, oso oraintsu arte, «bertso
barriak» askoz garrantzitsuago izan dira. Bat-batekotasunaren
lekukotza handirik ez daukagu. 'T'xirritaz aurrekoak bertso jarrie-
tatik ezagutzen doguz gehienbat. Bereak be, bat batekotik gel-
ditu jakuzenak, ezer gitxi dira jarrien aldean. Oraingo bertsola-
ritzan bat-batekotasuna nagusitu da, ibilbideak, komunikabide-
ak, gizarte urbanoagoa, bizieraren azkartasuna cta abar bide dirc{
la. Bertso jarriek arrakasta galtzeko arriskua neurri bateraino egia
bilakatu da. Sariketa ugari antolatu arren, gehienak promozino
mailan geratzen dira. Salbuespen dira sona bat lortzen daben sor-
tak. Halan be, aldatuz doan mundura gura diren egokitzapen guz-
tiakaz, bertso jarriek bat-batekoen aurretik joaten jarraitu behar
dabe beti. Oreka horreri eutsi ezik, bertsolaritzak asko galduko

leuke, bat-batekotasuna, erreferentzia aurrelari hori barik, degra-
datu egingo litzateke-ta.

Bizitzan zehar bertso ugari jarri izan dot, asko neure kabuz
eta ez gitxi eskariei erantzunez. Azken urteotan ez dot gauza han-
dirik egin, ez dakit burua beste gauza batzutan darabildalako, ala
motibazinorik aurkitzen ez dodalako. Beharbada nire barruko
maizterren batek pentsatuko eban: «Itxijjok biher horreri, lehen
be nahikoa ein dok erdi alperrik-eta». Lan honegaz batera, inoz
liburuetan agertu bako sortak (diskoetan eta han-hemen sakaba-
natuak) eta karpeta zaharretan gordeta neukazenak bateratu neba-
zen, hemen gehigarritzat eransteko, baina azkenean, bilduma
luzeegia litzatekeela ikusita, aparte argitaratzeko gorputza dau-
kela pentsatu dot. Badira batzuk lehenago argitaratuak, gero ber-
tsino aldatu samarrean emonak. Honeik eta danak jarraian emo-
nez, lasai geldituko naz, zirriborro zaharrak iraupen segurrerantz
hustuta. Badira urte batzuk, egiten nebazen lanak, batez be enkar-
gukoak, gordetzen hasi nintzena. Aurretik bat edo beste gorde-
ko neban, zeozer garrantzitsua-edo uste nebanean, baina beste
ale asko eskatzaileen eskuan egongo dira, galdu ez badira. Bil-
duman ez dodaz danak sartuko, zeozergaitik interesgarri begi-
tandu jatazenak baino. Argiaren zain geratzen dira.

Bertso jarrietan, neurekiko behintzat, mota bi argi bereiz-
ten dira. Batzutan jasotako gaiak eta xehetasunak bertsotzen ditut,
«Laurehun Herri, mila bertso berri» izeneko liburuan agiri diren
herririk herriko kondairak lez. Honelakoetan areago da kronista
lana, beti be norbere estiloz eta ezaugarriz hornitua, informazi-
noa norbere erara moldatua eta garatua, baina gai emon baten
ganean, Bertso jarri mota hau bat-batekotik hurrago dabil, nire
kasuan behintzat. Izan daiteke, noski, motibo bat nonondik jaso
eta dan-dana norbere elaborazino izatea. Azken batez, nonon-
dik derrigor jaso behar da zeozer, lanik pertsonalena bada be. Ez
naz horretaz ari, bertsotan emoten den informazino guztia edo
gehiena, xehetasun eta guzti, jasoa denekoaz baino. Lan honen

gatxena informazino ona eta ondo jasotea, gero selekzionatzea eta
azkenik egoki ordenatzea izaten da. Behin hori eginik, bertsotan
jartea nahikoa lan bizkorra eta gozagarria izaten da. Bertsolari-
tza klasikoan, ezkontza galdutako bertsoetan adibidez, 0so era-
bilia izan da eredu hau, non batek historia oso bat daroatson ber-
tsolariari, honek, ordain baten truke, «bertso barriak» jar zegizen.

- Beste bertso jarrien motan, ostera, dana norberak egiten
dau, bai gai eta bai lantze. Orduan motiboak zeozergaitik nor-
bera ikutzen edo arduratzen dauena izan behar dau. Honelako-

ek argi daukat ez dabela bat-batekoen mekanikara lotu behar,

Bertso jarriaren xedeak ez dau izan behar bat-batekoaren. kalita-
te gorena, eredu ezbardina baino, gero beharbada bat-batekoa be
arrastatuko dauena. Hemen, inprobisazinoaren berme gisan, azke-
na pentsatzea da lehenengo. «Atzekoz aurrera» pentsatze mira-
garri hori, azken batez inprobisazinoaren segurantza sistema bat
besterik ez da. Bertso jafrictan jardukera horrek zentzun gitxi
dauka. Ahapaldia goitik beheraino egin behar da, ez azkenaren
arabera. Goitik behera paperean, baina beti be ahapaldiari gorantz
tiratuz. Bat-batean amaitzat ondo letorkeena abiagunetzat hartu-
rik, ahapaldia gorantz garatzea eta erremate on bat aurkitzea oso
beste metodo bat da. Inprobisazinoan ez dago ahalmen bilatzai-
learen aurkikuntzei itxaroteko astirik. Hemen ezinbestekoa den
betclanak bertso jarrietan ez dauka tokirik, edo oso urria behar
leuke, beti be osagai estetiko gisan.

Bat-bateko modari jarrai segurrenik, bertso jarrietan oso

neurri luzeak erabilteko seta sartu da. Korrontearen aintzindari-
tzat (edo erruduntzat) neu jo banaikie be, pare bat argitasun emon
barik ezin dot itzi. Alde batetik, ondo bereizi beharra dago bat-
batekoa eta bertso jarria. Neurri luzea ikusgarri bilaka daiteke
bat-batean, batez be txapelketan, eta alderdi hori esplotatzea ez
dot txarto ikusten, nahizta oso gatxa den hain espazio luzea eduki
onez eta eroangarriz hornitzea. Betelan luzea egin behar da, erri-
ma egokiz eta progresino gozagarriz burutzea oso gatxa delarik.

Sarritan bertso luzeak, esatckoa azken puntuan edo azken bietan
kargatzen jakenak, askoz hobeto eta orekatuago geratuko litza-
tekez, aurreko puntu erdiak kenduta, batez be, askotan gertatzen
denez, puntu bat edo beste erdi trabes edo bortxaturik edo zeta-
ra datorren ez dakigula aurkitzen denean. Baina erreparo honeik
cta guzti be, neurri luzeck bat-batean euren tentsinoa cta emo-
zinoa sortzen dabe, batik-bat ale onak urteten dabenean. Beste
kontu bat da danek luze bila jotea. Oso goi mailetan izan ezik, sei
puntutik gorako neurriak, behartua barik, galazoa izan behar leuke.

Bertso jarrietan ez dago bat-bateko tentsino gehigarririk.
Kalitatearen bila jo behar da, neurri luzeko sortetan ia ezinezko
dena, ze bi aukera dagoz: betelan luzea egin ala dana edukiz kar-
gatu. Lehenengo aukeran, bertsoak jarten hasteak ez dauka zen-
tzunik, gero betelanez hornitzekotan. Bigarren aukeran, barriz,
puntu guztiak edukiz kargatzeak bertso irunskatxa, okagarria eka-
rriko dau. Artea ez da, hainbeste, elementuen pilakuntza, selek-
zinoa baino. Neurri luzea pasagarri izan daiteke bertsogintza des-
kriptiboan edo narratiboan, pasarte eta xehetasun askoko kon-
daira dagoenean, baina orduantxe be, errima zorrotz samar eroan
gura bada, oinen errepika azkenerako, hoskidetasun atsegingarri
barik, mailuketa durditzaile bihurtzen da. Ideiak edo sentimen-
tuak azaldu gura direnean, barriz, edo betelan zentzunbagea egi-
ten da, edo eduki astunegiz kargatzen da, batez be bertsoak sor-
tan doazenean, gehienean izan ohi denez.

Ahapaldi batek, puntu bat edo beste kenduta, ezer gitxi
galtzen badau, seinalea ez zela hain ona. Puntu batzuk kenduta,
orekan cta adierazmenean irabazi egiten badau, barriz, orduan
seinalea oso txarra zela. Horrexegatik dira txarrak neurri luzeko
bertso sorta gehienak. Gehienak dinot, salbuespenei aterik ez
ixteagaitik, baina ez dakit neurri luzeko bertso sorta onik posible
den be, oin denak errima berekoak direla behintzat. Bederatzi
puntuko laburraren kasua aparte kontsideratu behar da. Nahiz-
ta puntuen kopuruz «luzea» izan, silabaz edo espazioz laburra da.

Txarra izan daiteke, baina ez astuna, ezin baita esplikazino han-
dirik garatu. Errima aldetik, barriz, oso gatxa da natural eroatea,
ariketa bat egiten ari zaren itxurarik emon barik. Horregaitik,
bederatzi puntuko labur ondo eginak beti jarraituko dau bere gra-
dua eta lilura eukitzen.

Nire doinurik luzeena «naufragoarena» da, hamarreko han-
diak baino zortzi silaba gehiago daukazena, baina berez eta nire
lehen asmoan, «Anbotorekin trukean» izeneko sortan, oinak puntu
sorta bitan banantzen dira, bost era batera eta erdiko hirurak bes-
tera errimatuz. Orduan zortzi oin bardinen segida zunkaria hausi
cgiten da. Larogeta biko txapelketan, bat-batean lehenengoz era-
bili nebanean, (naufragoaren gaia), zortzi oinak era batera egitea
erabagi neban, bildur bainintzen epaimahaia ez ete zen deso-
rientatuko eta batez be ziur bainengoen (eta nago gaur be) gehie-
nek zortzi oinak errima bakarrean egitearen «mailuketa» gehia-
go baloratzen dabela. Hori ez da inondik be neure ustea, baina,
epaimahairako kantatzen denean, besteen ustea dela uste dena-
ri-be begiratu ohi jako. Bederatziko luzea behin erabili izan dot
Bizkaiko txapelketa batean, ez asko konbentzitzen ninduclako,
epaimahaian haxe baloratzen zela banenkielako baino. :

Bat-batekotik jarrietara itzulita, behin bakarrik erabili dot
bederatziko laburra, ordainak neurri berean bihurtzeagaitik. «Nau-
fragoarena» pare bat sortatan eta errima bikotxez. Beste guztie-
tan, gehienak sei puntutik beherakoak dira. Ez dot ukatzen garai-
batean neurri luzeagoetarako joeraren abiarazle edo «errudun»
izan nintzenik, baina harrezkeroko enpatxuaren fardela ez da
nirea. Nire erizpide estetikoetan eta besteen ustezko ustearen
presino barik erabagiten dodazen bertso jarrietan, ez dago neurri -
luzeakazko ongurarik. i

Euskalkiagaz kontraesanean ez dagozen kontuetan,
batuaren araubidetik jotea erabagi dot.

Oro har, euskera batuaren deklinabidea onartu dot.

N-L kontsonanteen aurretik araua aplikatzen dot:
den, dauen, genduen, daikeen, ginen, nebazen, daroazen...

Dodaz-ditut, nebazen-nituen. .. forma bikotxetan, gehie-
nik lehenengoa darabilt, baina baita bigarrena be inoz,
kontestu hurbilean ez nahasten ahaleginduz.

Aditzen hirugarren pertsonetan, Z adierazleari eus-
tera jo dot: zeforren, zegozen, xekien, ekarren, zeiten, ei-
keen, mendebaldeko zati handi batean egiten denari
jarrai. Erizpide hau ez dot aplikatu aditz laguntzaile
trantsitiboan (¢dan, eustan. ..), nahizta mendebaldean
eta harago be Z-dun formak (zeuen, zenrien, zeban, xes-
tan...) oso zabalduak izan.

Aditz intrantsitiboen flexinoetan, hirugarren pertso-
nan D ezaugarriari bihurkatu barik eutsi dautsot, men-
debaldeko egikera zabal batek egin ohi dauenez:
datorko, dabilku, dagorzu. ..

Laguntzaile trantsitiboaren flexinoetan, irregularta-
sunak ahalik gehien batzera jo dot, aditz gorputzari
beti DAU forman eutsiz eta datiboari beti "0" ezau-
garria aplikatuz: dautsor, dautsodas, neutson, baleutso,
nekarison. ..

Azpi-cuskalkietan sartzean, J hizkiaren hiru ahozke-
rak idazkeran honela bereizten dodaz: Y (v grekoa),
J (jota espainola) eta JJ (jota frantsesa). T hizkiaren
hiru ahozkerak honela adierazoten dira: T, TT eta
TX.




1
BIZIAREN AZALA
(XX. MENDEKO IPARRAGIRRE)

Xanti Iparragirre

2
ENAZ BANAZ

Xabier Amuriza

3
JOXE AGIRRE: MOZKETAREN MAISUA

Joxean Agirre | Jexux Murua

4
JON LOPATEGI, BERTSOZKO MEZULARIA

Luis Baraiazarra

S
BERTSOAREN AZTERBIDEAK

Joxerra Garzia

ZAILDU GABEAK
" BILDUMA

1
OSABA TXIRRITA

Joxean Agirre

2
FERNANDOREN HERIOTZA AMEZKETARRA
Koldo Izagirre

3
NIRE UZTAPIDE
Pako Aristi




